
Ariketa
Besua besuarekin
Landuko dittugunak:

Lexikua

Gorputz-atalak

IKASMAILLA: LHko 1. ziklua

MATERIALA: 
AZALPENA:

Ariketa honen helburua Gorputzaren atalen izenak ikastia  da. Ume danak batera egingo dabe. Lurrian ume kopuruaren erdixa baiño uztai bat gutxiago egongo dira. Horrela, beti egongo da bikote bat edo pertsona bat (gelaren ume kopurua bakoitia danian) uztaitik kanpo. Pertsona edo bikote honek esango dau uztai barruan darenak zer egin biharko daben. Adibide batzuk emoteko “bizkarra bizkarrarekin”, “burua besuarekin” edo “ipurdia ipurdiarekin” esan leike. Ariketia egin eta gero “ALDATU!” oihukatuko dau uztaitik kanpo dagonak eta, ondorioz, ume danak lekuz aldatu biharko dira. Berriro gauza bera pasauko da, hau da, ume bat edo bi uztaittik kanpo geldittuko dira, eta honetako batek esan biharko dau uztai barruan darenak zer egin biharko daben. 

Berba erabilgarrixak: kokotia, belarrixa, bekokixa, sudurra, okotsa, sorbaldia, ipurdia, bularra, sabela, ukalondua, eskua, hatzamarrak, iztarra, belauna, bernia, hankapia.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

